
APLIKACIJA ZA REZERVACIJU SMJEŠTAJA 
Ariana Tomičević 1 

Rezime: Aplikacija, ili app (engl. Application software), računalni je program dizajniran za pomoć korisinicima 

da bi izvršavali jedan ili više određenih zadataka. U današnje vrijeme aplikacije su dosta rasprostranjene i 

jednostavne korisnicima za korištenje pa se zbog takvog uspjeha na računarima mogu svakodnevno vidjeti neke 

nove aplikacije. U ovom radu je opisana aplikacija za rezervaciju smještaja, koja omogućava korisnicima da iz 

udobnosti svoga doma brzo i jednostavno mogu rezervisati bilo koju vrstu smještaja u bilo kojem gradu. 

Namjenjena je svim uzrastima i potrebama korisnika, jer uz jednostavan izgled omogućava da se svaka osoba 

može vrlo lako i jednostavno snaći na aplikaciji. Rad je urađen u React-u. 

Ključne riječi: aplikacija, booking, react, node.js, javascript 

 APPLICATION FOR STAYS RESERVATION   

Abstract: An application, or app (English Application software), is a computer program designed to help users 

perform one or more specific tasks. Nowadays, applications are quite widespread and easy for users to use, so 

because of such success, some new applications can be seen on computers every day. This work describes an 

application for booking accommodation, which allows users to quickly and easily book any type of 

accommodation in any city from the comfort of their own home. It is intended for all ages and needs of users, 

because with a easy and  simple appearance, it allows every person to easily navigate the application. The work 

was done in React, and Node.js. 

Key words: application, booking, react, node.js, javascript 

1. UVOD  

Aplikacija predstavlja program koji obavlja određene zadatake za korisnika. U ovom radu koji je 

deo Master rada je opisana  aplikacija koja sluzi za rezervaciju (booking) smještaja, gdje su prikazani 

različiti tipovi smještaja u različitim gradovima. U drugom poglavlju su opisanje tehnologije koje su 

korištene za izradu aplikacije kao što su JavaScript, React,  Node.js. U trećem poglavlju su ukratko 

objašnjene komponente u React-u . U četvrtom poglavlju je prikazan korisnički deo, odnosno prikazan 

je sam izled aplikacije. 

2. KORIŠTENE TEHNOLOGIJE 

Programiranje se zasniva na kreiranju i izvršavanju algoritama pomoću programskih jezika. Cilj 

ove operacije jeste da se kompjuteru izdaju određene instrukcije, tj. kodovi koje on treba da izvrši. 

Instrukcije koje mu zadamo moraju biti veoma precizne, jer u suporotnom kompjuter neće odraditi ono 

što smo zamislili pošto kompjuter ne pravi nikakve predpostavke već izvršava samo ono što mu je 

naređeno. Programiranje je način na koji se kompjuteru objašnjava kako da interpretira određene 

informacije koje dobija od strane korisnika [1]. 

2.1. JavaScript 

JavaScript je objektno zasnovan skriptni jezik koji uključujemo u web stranicu da bi ona bila 

dinamičnija. HTML (osnovni kod web stranica) se koristi za uređivanje I oblikovanje elemenata stranice 

poput teksta, forme, linkova, tabela. Pomoću HTML-a ne možemo da diktiramo kako će se  ti elementi 

ponašati. Uključenjem JavasScript skripte omogućava nam se mnogo veća kontrola o tome kako će se 

web stranica ponašati. Kombinacija HTML-a I CSS-a čini DHTML (Dinamic HTML). JavaScript spada 

u najpopularniji skriptni jezik na Internetu jer ga između ostalog podržavaju svi preglednici (Internet 

Explorer, Mozilla Firefox, Netscape, Opera). Spada u skriptni jezk jer se sastoji od više komandi koje 

se učitavaju i interpreteru (program prevodioc),  a da se prethodno ne kompajira sadržaj (compiler- 

program prevodioc), odnosno ne prevodi se u mašinski jezik (binarni kod 1 i 0) iz kojeg nikada nećemo 

saznati originalni jezik nego se komande direktno "čitaju" iz koda (source code ili bytecode). Zbog ove 

karakteristike JavaScript se izvršava na strani korisnika (client side), tj. na računaru na kojem je pokrenut 

sadržaj sa JavaScript-om. Sam po sebi, HTML dozvoljava posetiocu da pošalje podatke ka serveru na 

obradu. Nažalost ako ti podaci nisu validni cijeli proces se mora ponoviti sve dok se ne unesu validni 

podaci [2]. 

2.2. React 

React je popularna biblioteka kreirana kao tehnologija za izgradnju dinamičkih korisničkih 

interfejsa (UI). Kreirana je 2013. godine od strane Facebook-a, a proteklih godina je zaživio razvoj 

tehnologije sa novim ažuriranjima[3]. Prema istraživanju koje je sproveo StackOverflow u 2020. godini, 

React je najomiljeniji alat za front-end razvoj među programerima [4]. React je baziran na JavaScript-u 

i JSX-u koji se koristi za razvoj HTML-a za višekratnu upotrebu i za dalju implementaciju u front-end 

razvoju. React spada u najpopularniju i najbolju JavaScript biblioteku [3].  React je izgrađen sa 

namjerom da se kreiraju korisnički interfejsi (UI) za jednostranične aplikacije, i zahvaljujući svojim 

karakteristikama omogućava programerima da razviju velike veb aplikacije koje omogućavaju 

promjenu podataka bez potrebe za ponovim osvježavanjem same stranice. Ovakav način omogućava da 

veb aplikacije budu brze i jednostavne [3]. 

 

 

Slika 1- Prikaz statistike upotrebe React-a u top 10 hiljada sajtova širom sveta 

 

2.3. Node.js 

Za korištenje JavaScript programskog jezika potrebno je specijalno okruženje tzv. “JavaScript 

runtime environment”. jer se JavaScript jezik ne može samostalno koristiti. Najpoznatiji “JavaScript 

runtime environment”. je browser, ali ukoliko želimo da ga izvršavamo i van browser-a potreban je 

node.js kao drugi “JavaScript runtime environment”. Node.js je open-source JavaScript runtime 

environment koji se bazira na Chrome-ovom V8 JavaScript engine-u. Node.js može da obavlja više 

stvari odjednom pošto teži asihronom načinu programiranja bez blokada, za razliku od PHP/Apache koji 

funkcioniše putem zahtjeva i odgovora. Dok Node.js obrađuje dati zahtjev za nekom datotekom, on 

onda šalje task u file system računara i odmah nakon toga je spreman da odradi sledeći zahtjev. U 

međuvremenu file system otvori i pročita datoteku, nakon čega će server vratiti sadržaj klijentu [5]. 

3. UPOTREBA KOMPONENTI U REACT-U 

React komponenta je jedan od osnovnih gradivnih blokova React aplikacija. Svaka aplikacija koju  

razvijamo u React-u će biti sastavljena od dijelova koji se nazivaju komponente. Komponente znatno 

olakšavaju zadatak izgradnje korisničkog interfejsa. Svaka komponenta vraća/renderuje neki JSX kod i 

definiše koji HTML kod React treba da prikaže u pravom DOM-u na kraju. JSX nije HTML, ali veoma 

liči na njega. U React-u uglavnom imamo dve vrste komponenti: funkcionalne komponente i 

komponente klase [6]. 

3.1. Funkcionalne komponente 

Funkcionalne komponente su JavaScript funkcije. Pisanjem JavaScript funkcije možemo kreirati 

funkcionalnu komponentu u React Apps. Da bismo aplikaciju učinili efikasnom, koristimo funkcionalnu 

komponentu samo kada smo sigurni da naša komponenta ne zahtjeva interakciju sa bilo kojom drugom 

komponentom. Funkcionalne komponente ne zahtjevaju podatke iz drugih komponenti[6].   

Primjer funkcionalne komponente: 

function Title() 

{ 

    return <h1>I am Title</h1>; 

} 
 

3.2. Komponenete klase 

Komponente klase su slične funkcionalnoj komponenti, ali imaju neke dodatne karakteristike koje čine 

komponentu klase malo složenijom od funkcionalnih komponenti. Funkcionalne komponente ne mare 

za druge komponente u  aplikaciji, dok komponente klase mogu da rade jedna sa drugom. Mogu se 

prenijeti podacu iz jedne komponente klase u drugu komponentu klase[6].   

Primjer komponente klase u React-u: 

class Title extends React.Component 

{ 

    render(){ 

        return <h1>I am Title</h1>; 

    } 

} 

4. KORISNIČKI DEO 

Aplikacija koja je kreirana unutar React biblioteke predstavlja klasičan prototip kreiranja veb 

aplikacije koja je sastavljena iz više komponenti koji čine jednu cjelinu. Komponente se sastoje od 

HTTML, CSS i JavaScript koda koji mogu da primaju ulazne podatke (props) i generišu dimanički 

prikaz (output) na osnovu ovih podataka. 

Na početnoj stranici koja je prikazana na slici broj 2, se nalaze osnovni „pojmovi” koji su potrebni 

za pronalazak i rezervaciju smještaja poput “Where are you going” koji služi da se upiše grad u kojem 

želimo da pronađemo smještaj, zatim datum koji nam odgovara kao i odabir koliko osoba i soba je 

potrebno za rezervisanje smještaja. Na samom kraju forme se nalazi  i “Search” dugme kojim otvaramo 

novu stranicu sa odabranim gradom, datumom i smještajem. 

Slika 2- Izgled aplikacije 

 

Na slici broj 3 je prikazano kreiranje koda Home page koji je prikazana na slici broj 2. 

 

 

Slika 3- Prikaz koda Home page-a 

 

5. ZAKLJUČAK 

U današnje vrijeme kada je digitalno doba dostiglo svoj vrhunac, aplikacije su nam postale veoma 

dostupne i lake za korištenje, potrebno je da aplikacija bude  ažurna  sa vremenom u kojem se nalazimo.  

Sa time se poodrazumjeva moderan i jednostavan dizajn kako bi se svaka osoba u svakom uzrastu mogla 

vrlo lako snaći. Kako bi klijent koji koristi aplikaciju bio zadovoljan korištenjem same aplikacije, 

potrebno je da ona bude veoma jednostavna za korištenje, a njen dizajn što moderniji kako ne bi 

izostajala za drugim aplikacijama koje su nam dostupne. Pored same izrade aplikacije, potrebno je 

konstantno biti i njen serviser jer se želje i potrebe korisnika mijenjaju svakodnevno, pa se tako i same 

funkcije aplikacije moraju mijanjati.  

6. LITERATURA 

[1]  https://www.it-akademija.com/uvod-u-programiranje (preuzeto: 28.04.2023) 

[2] https://www.znanje.org/knjige/computer/javascript/2010/index.htm (preuzeto: 01.05.2023) 

https://www.it-akademija.com/uvod-u-programiranje
https://www.znanje.org/knjige/computer/javascript/2010/index.htm


2. Konferencija sa međunarodnim učešćem 

    Napredne Tehnologije u Obrazovanju i Privredi  Vrnjačka Banja 30-31. maj 2023. 

 

413 

 

[3] https://cubes.edu.rs/sr/41/obuke-i-kursevi/react-ili-angular (preuzeto: 01.05.2023) 

[4] https://stackoverflow.com/questions/tagged/reactjs (preuzeto: 01.05.2023) 

[5] https://www.webprogramiranje.org/uvod-u-node-js/ (preuzeto: 01.05.2023) 

[6] https://mdeus.rs/sr/sta-je-react/ (preuzeto: 05.05.2023) 

 

https://cubes.edu.rs/sr/41/obuke-i-kursevi/react-ili-angular
https://stackoverflow.com/questions/tagged/reactjs
https://www.webprogramiranje.org/uvod-u-node-js/
https://mdeus.rs/sr/sta-je-react/

